ՏԵԽՆԻԿԱԿԱՆ ԲՆՈՒԹԱԳԻՐ
	Գնման առարկայի

	հ/հ
	Անվանումը
	Տեխնիկական բնութագիրը

	1
	Ցանցային համակարգչային ծրագրային փաթեթների մշակման ծառայություններ
	1. ՆԵՐԱԾՈՒԹՅՈՒՆ
1.1. [bookmark: _heading=h.gjdgxs]Սույն բնութագրով սահմանվում են Կադաստրի կոմիտեի անշարժ գույքի տեղեկատվական համակարգի (ARPIS) քարտեզագրական բաղադրիչի և ազգային գեոպորտալի քարտեզագրական համակարգի սպասարկման և փոփոխությունների տեխնիկական պահանջները:
1.2. Էլեկտրոնային համակարգերում ծրագրային փոփոխություններն ու լրացումները պետք է նախագծվեն՝ հաշվի առնելով այդ համակարգի ճարտարապետությունը և աշխատանքի սկզբունքները:
1.3. Կատարողը անհրաժշտության դեպքում պետք է ապահովի սույն տեխնիկական բնութագրով նախատեսված ծրագրային փոփոխությունների մասով աշխատակազմի վերապատրաստում:
2. ARPIS Էլեկտրոնային համակարգի քարտեզագրական մոդուլի սպասարկում և թարմացում
2.1. ARPIS Էլեկտրոնային համակարգի քարտեզագրական մոդուլի աշխատանքներն իրականացնելու նպատակով և պատվիրատուի պահանջով կատարել քարտեզների թարմացում թեստային և հիմնական համակարգերի միջև։
2.2. ARPIS Էլեկտրոնային համակարգի քարտեզագրական մոդուլի աշխատանքներն իրականացնելու նպատակով և պատվիրատուի պահանջով ստեղծել քարտեզի նոր շերտեր մուտքագրելու և դիտելու հնարավորություն, կատարել տվյալների բազաների համապատասխան կարգաբերումներ։
2.3. ARPIS Էլեկտրոնային համակարգի քարտեզագրական մոդուլի աշխատանքներն իրականացնելու նպատակով և պատվիրատուի պահանջով ստեղծել քարտեզի տարբեր շերտերում որոնում կատարելու և օբյեկտների մասին տեղեկատվություն ստանալու հնարավորություն։
2.4. ARPIS Էլեկտրոնային համակարգի քարտեզագրական մոդուլի կամ ինտեգրված այլ քարտեզագրակական համակարգի աշխատանքներն իրականացնելու նպատակով և պատվիրատուի պահանջով տվյալների բազայի տեքստային և քարտեզներում առկա տվյալների համեմատական վերլուծությունների կատարում և արդյունքների տրամադրում։
2.5. ARPIS Էլեկտրոնային համակարգի քարտեզագրական մոդուլի աշխատանքներն իրականացնելու նպատակով և պատվիրատուի պահանջով ստեղծել տեքստային բազայի և քարտեզագրական համակարգի համեմատական և տվյալների ստացման տարաբնույթ հաշվետվություններ։
2.6. ARPIS Էլեկտրոնային համակարգի քարտեզագրական մոդուլի և ARPIS համակարգի դիմումների գործառույթների իրականացման ընթացքում առաջացող ընթացիկ խոչընդոտների կարգաբերում և թերությունների վերացում։
2.7. ARPIS Էլեկտրոնային համակարգի քարտեզագրական մոդուլի աշխատանքներն իրականացնելու նպատակով և պատվիրատուի պահանջով գործառույթների շրջանակում կատարվող աշխատանքների ստուգման գործիքի աշխատանքի տրամաբանության ծրագրային փոփոխությունների իրականացում 
2.8. ARPIS Էլեկտրոնային համակարգի քարտեզագրական մոդուլում գործող քարտեզի փոփոխությունների և գործընթացների արդյունքների վերաբերյալ գեներացվող հաշվետվությունների ձևափոխում։
2.9. ARPIS Էլեկտրոնային համակարգի քարտեզագրական մոդուլում գործողությունների և կոճակների սահմանափակում ըստ իրավունքների խմբերի։
2.10. ARPIS Էլեկտրոնային համակարգի քարտեզագրական մոդուլի աշխատանքներն իրականացնելու նպատակով և պատվիրատուի պահանջով ստեղծել քարտեզի տարբեր շերտերում խմբագրում իրականացնելու հնարավորություն։
2.11. ARPIS Էլեկտրոնային համակարգի քարտեզագրական մոդուլից պատվիրատուի պահանջով արտահանել քարտեզներ` հաշվի առնելով տրամադրված պայմանները։
2.12. ARPIS Էլեկտրոնային համակարգի քարտեզագրական մոդուլի և ARPIS համակարգի դիմումների գործառույթների իրականացման ընթացքում օգտագործվող վեբ սերվիսների աշխատանքի փոփոխություն և անհրաժեշտության դեպքում նոր վեբ սերվիսների ստեղծում։
2.13. Համակարգի աշխատանքի ընթացքում առաջացող ծրագրային թերությունների և բացթողումների շտկում.
 Թերությունները և բացթողումները տարանջատվում են երկու տեսակի` անհետաձգելի շտկում պահանջող թերություններ և համակարգի աշխատանքի տրամաբանական սխալների շտկման հետ կապված թերություններ:
 Անհետաձգելի շտկում պահանջող թերություններ են համարվում համակարգի աշխատանքի այն խոչընդոտները, որոնց առկայությունը խաթարում է համակարգի միջոցով կատարվող ընթացիկ գործառույթների իրականացումը: Անհետաձգելի շտկում պահանջող թերությունները պետք է շտկվեն 24 ժամվա ընթացքում
2.14. Պատվիրատուի պահանջով և պատվիրատուի տրամադրված տվյալների սահմաններում համակարգի տվյալների շտեմարաններում փոփոխությունների և (կամ) լրացումների իրականացնում։
2.15. Պատվիրատուի պահանջով և պատվիրատուի տրամադրված պայմաններով համակարգում մուտքագրված քարտեզի պռոցեսների տարբեր փուլերի ավտոմատացման կամ որոշակի սահմանափակումների ներդրման իրականացում։
2.16. Պատվիարտուի պահանջով համակարգում տարբեր գործողությունների իրականցման համար առանձին իրավունքների ավելացում և լրացում։
2.17. Պատվիրատուի պահանջով համակարգում ձևավորվող հաշվետվությունների ձևաթղթերի փոփոխությունների կատարում։
2.18. Պատվիրատուի պահանջով համակարգում քարտեզների վրա կատարված գործողությունների վերծանումների տրամադրում։
2.19. Պատվիրատուի պահանջով համակարգում առաջացած խոտանված տվյալների մշակում։
2.20. Համակարգում քարտեզի գործառույթների իրականացման ընթացքում առաջացող ընթացիկ խոչընդոտների կարգաբերում և թերությունների վերացում։
2.21. Անհետաձգելի շտկում պահանջող թերությունների ի հայտ գալու դեպքում Էլեկտրոնային համակարգի սպասարկումը պետք է իրականացվի նաև ոչ աշխատանքային օրերին` համակարգում կիրառվող ցանցային եղանակով սպասարկվող այլ ծառայությունների հետ աշխատանքը չընդհատելու նպատակով։
2.22. Համակարգում ծրագրային փոփոխություններ իրականացնելու դեպքում այն նախ պետք է տեղադրել Կադաստրի կոմիտեի քարտեզագրական մոդուլի թեստային միջավայրում, որտեղ թեստավորումից հետո` պատվիրատուի համաձայնության դեպքում, տեղադրել այն քարտեզագրական մոդուլի հիմնական միջավայրում։
2.23. Ապահովել տվյալների բազաների անընդհատ սինխրոնիզացիա ARPIS համակարգի քարտեզագրական բաղադրիչի տվյալների բազայից դեպի գեոպորտալ և e-cadastre.am կայքում գործող տվյալների բազա։
2.24. Թարմացնել քարտեզագրական համակարգերում օգտագործվող open layer գրադարանը մինչև ակտուալ տարբերակը։
2.25. «Հայաստանի անշարժ գույքի տեղեկատվական համակարգի» (ARPIS) էլկտրոնային համակարգի քարտեզագրական բաղադրիչը սպասարկող վիրտուալ սերվերների  ծրագրային ապահովման (Apache, Tomcat, Oracle Spatial, MySql, Tilecache, Geoserver) թարմացում, անհրաժեշտության դեպքում կարգաբերում, պահուստային պատճեների ստեղծում (օրեկան, շաբաթական, ամսեկան կամ ըստ անհրաժեշտության` փոփոխությունների դեպքում) և անհրաժեշտության դեպքում վերականգնում պահուստային պատճեներից
2.26. Կատարել քարտեզագրական մոդուլի կամ ինտեգրված նոր քարտեզագրական համակարգի համար նախատեսված սերվերների տեղադրում, կարգաբերում և քարտեզագրական նյութերի ներբեռնում` ապահովելով համապատասխան կոորդինատային համակարգի համակցում և մասնատում 
3. ARPIS համակարգի քարտեզագրական բաղադրիչում կատարվող փոփոխություններ
3.1. Ստուգման գործիքի հնարավորությունների ավելացում։ Ներկայումս ստուգում իրականացվում է միայն անշարժ գույք խմբի թաղամաս, հողամաս, շենքեր շերտերի համար։ Անհրաժեշտ է նույն ստուգումները հնարավոր լինի իրականացնել նաև ցանկացած շերտում, այսինքն եթե կատարվել է փոփոխություն որևէ շերտում ապա համակարգը պետք է այդ շերտում իրականացնի տոպոլոգիական ստուգումներ։ Տոպոլոգիական ստուգումները ենթադրում են. գտնել տվյալ (խմբագրված) շերտում համըկնումները (intersect), բաց տարածքները (gaps), կրկնակի տեղադրված հողերը, համայնքի վարչական տարածքից դուրս գտնվելը։ Միաժամանակ անհրաժեշտ է ավելացնել հնարավորություն տարբեր շերտեր միմյանց հետ համեմատելու համար։ Օրինակ՝ համեմատել հողամաս շերտը հողային ֆոնդի կամ գնահատման խմբի հետ։ Քարտեզի ստուգման հաշվետվության գեներացման ժամանակ պետք է լինեն տեսակներ, որոնք պարտադիր են ստուգման համար և ոչ պարտադիր։ Ոչ պարտադիր ստուգման տեսակներից է տարբեր շերտերի խմբերի միջև ստուգումը։
Տարբեր շերտերի ստուգում։ Ստուգման համար պետք է ավելացնել առանձին գործիք, որտեղ կնշվեն համեմատվող շերտերը։ Օրինակ՝ շերտ 1-ին՝ Հողամաս և շերտ 2-րդ հողային ֆոնդ։ Ստուգման արդյունքում պետք է ձևավորվի հաշվետվություն հատվող տիրույթների նշագրումով, ինչպես նաև նշվի հատման մակերեսը։
3.2. Գործող ստուգման հաշվետվության մեջ անհրաժեշտ է ավելացնել տեղեկություններ բոլոր շերտերում կատարված փոփոխությունների վերաբերյալ։
Օրինակ՝
1․  Այլ գյուղ. հող 205 քմ դարձել է վարելահող 205 քմ
2․  Այլ գյուղ. հող 500 քմ հեռացվել է
     Ստեղծվել է վարելահող 250 քմ
                Ստեղծվել է խոտհարք 250 քմ    
Հաշվետվությունը գեներացնելու ժամանակ պետք է հնարավոր լինի բացի բազային շերտերից (թաղամաս, հողամաս, շենք) ընտրել նաև այլ շերտեր՝ ցանկի տեսքով։
3.3. Անրաժեշտ է ավելացնել գործիք, որի միջոցով հնարավոր կլինի պատճենել օբյեկտը մեկ շերտից այլ շերտ։ Օրինակ՝ ընտրված հողամասը պատճենել հողային ֆոնդ շերտ։
3.4. Քարտեզի գործառույթը ավարտելուց հետո գեներացվող հաշվետվության մեջ պետք է հիմնական խմբագրվող հողամասերը երևան կենտրոնում և մեծացված (շտրիխապատված այլ՝ համակարգում չօգտագործվող գույնով), իսկ խմբագրման ընթացքում ավելացված հողամասերը կարող են ոչ ամբողջությամբ երևալ։ Ներկայումս սահմանակից հողամասները պատկերվում են ամբողջությամբ, օրինակ՝ ճանապարհ, ինչի պատճառով նոր ստեղծված կամ հիմնական փոփոխված հողամասը հաշվետվության աննշան մաս է կազմում (փոքր է)։
3.5. Ցանկացած քարտեզի պրոցեսի ժամանակ հնարավոր է լինեն դեպքեր, երբ քարտեզում փոփոխություններ չեն կատարվում։ Նման դեպքերում պետք է հնարավոր լինի ավարտել պրոցեսը և փաստաթղթերում (դիմումի փաթեթում) պետք է կցվի հաշվետվությունը, «Հողամասեր» շերտի համար ստեղծված «Տպել հաշվետվություն» ձևով՝ եթե ընտրված մեկից ավել հողամաս, ապա պետք է յուրաքանչյուր հողամասի համար կազմվի առանձին հաշվետվություն (արտապատկերել նաև շենքերը)։
3.6. Անհրաժեշտ է ստեղծել հնարավորություն մեկ օբյեկտի հետ տարբեր օգտատերերի կողմից միաժամանակյա խմբագրում կատարելու համար։ Օրինակ`

3.6.1. Երբ առաջին կատարողը ավարտում է իր աշխատանքը (կազմվում է ավարտական փաստաթուղթ), ապա երկրորդ կատարողի կողմից աշխատանքը ավարտելու ժամանակ պետք է հաշվի առնվի նաև առաջին կատարողի կողմից կատարված փոփոխությունները հետևյալ տարբերակներով՝
3.6.1.1. Եթե ուղղակի փոփոխվել է միաժամանակյա խմբագրվող հողամասը և չի առաջացել համադրում այլ հողամասերի հետ, ապա երկու կամ մի քանի նույն հողամասի հատվածները պետք է միավորվեն և դառնան մեկ հողամաս` պահպանելով ID-ին և կադաստրային ծածկագիրը` փոխվում է միայն մակերեսը և պարագիծը։ Այսինքն երկու տարբեր օբյեկտների փոփոխությունը արտահայտվի նաև երրորդ օբյեկտի վրա։

         1-ին հատված			        2-րդ հատված

3.6.1.2. Եթե նույն հողամասի աշխատելու ժամանակ հողամասի տարբեր կտորների մեջ առաջանում է բաց տարածք, ապա վերջին կատարողի մոտ պետք է առաջանա խնդիր կապված տոպոլոգիայի հետ։
3.7. Քարտեզագրողի կողմից քարտեզը գծելուց հետո, երբ կատարում է ստուգում և «Ստուգում» դաշտը հայտնաբերում է «error»-ներ՝ կապված հարևան հողամասերի հետ, ապա անհրաժեշտ է, որ հարևան հողամասերը ավտոմատ դառնան խմբագրվող։
3.8. Անհրաժեշտ է ավելացնել Ենթակառուցվածքների խմբագրման և կադաստրային ծածկագրման հնարավորություններ՝ համաձայն 1998 թվականի փետրվարի 17-ի «ՀՀ անշարժ գույքի կադաստրային ծածկագրման կարգը հաստատելու մասին» N 91 ՀՀ կառավարության որոշման (https://www.arlis.am/DocumentView.aspx?DocID=85064):
3.9. Անհրաժեշտ է ավելացնել երկրաչափական օբյեկտների կոորդինատները ցանկով արտահանման հնարավորություն։ Ներկայումս կոորդինատները հատ առ հատ նշելով է արտահանվում գրաֆիկայի հատկություններ գործիքի միջոցով։
3.10. Անշհրաժեշտ է ավելացնել Քարտեզի գործիքներ էջի Կցում բաժնի հնարավորությունները՝
· Միջին կետ (midpoint)
· Կենտրոն (centre)
· Կետ (node)
· Ուղղահայաց (Perpendicular)
· Շոշափող (Tangent)
Կառուցելու ժամանակ կցումը կիրառելիս պետք է արտացոլվի տեղեկատվություն թե որ կցման հնարավորություն է օգտագործվել, ինչպես նաև տարբերանշանով։ Օրինակ՝ ∆, օ, 󠇝󠇝 և այլն։
Պետք է օգտվողի կողմից կցում գործիքների ընտրված տարբերակը պահպանվի հաջորդ մուտքի ժամանակ՝ հաշվի առնել այն դեպքերը երբ ելք ու մուտքը իրականցվում է համակարգի միջոցով։
3.11. Օբյեկտները կառուցելու ժամանակ կցում գործիքը (snap) աշխատում է միայն խմաբգրման համար ակտիվացված օբյեկտների համար։ Անհրաժեշտ է կցումը գործի բոլոր շերտերի օբյեկտների համար։
3.12. Անհրաժեշտ է ստեղծել հնարավորություն https://openlayers.org/en/latest/examples/ հղումով ներկայացված կոդերը քարտեզագրական բաղադրիչում կիրառելու համար։ Առաջին հերթին անհրաժեշտ է ներդնել հետևյալ հղումով ներկայացված գործիքը՝ https://openlayers.org/en/latest/examples/tracing.html:
3.13. Անհրաժեշտ է ավելացնել քարտեզում փողոց գծելու կամ խմբագրելու հնարավորություն, որին հնարավոր կլինի կցել անվանում։ Կցված անվանումը պետք է հայտնվի ARPIS-ի ՆԱՕ կամ ենթա ՆԱՕ անվանումներ դասակարգիչներում։
3.14. Թեմատիկ խմբեր։ Անհրաժեշտ է ստեղծել թեմատիկ շերտերի ենթախմբեր ավելացնելու հնարավորություն։ Օրինակ՝
   ԱՏՀ
       Ենթակառուցվածքներ
       Ավտոճանապարհներ
որտեղ «ԱՏՀ»-ն գլոբալ խումբ է, իսկ «Ենթակառուցվածքներ»-ը և «Ավտոճանապարհներ»-ը ենթախմբեր են։
3.15. Ավելացնել հնարավորություն քարտեզագրական այլ աղբյուրներից (basemap) տվյալների արտապատկերման համար և համադրման համար։
3.16. Երկրաչափական օբյեկտներում հնարավոր լինի ներառված տարածքը նշելով կառուցել 1 և ավելի անցքեր։
3.17. Կատարելագործել «Shape ֆայլերի արտահանում» գործիքը։ Պետք է ավելացնել բոլոր կիրառվող շերտերի արտահանման հնարավորություն։
3.18. Ավելացնել գործիք քարտեզները DWG ձևաչափով արտահանման համար։ Արտահանման ժամանակ թաղամաս, հողամաս, շենք շերտերի համար պետք է արտահանվեն նաև կադաստրային ծածկագրերը՝ որպես տեքստային տեղեկատվություն։ Թեմատիկ շերտերի դեպքում տեսակները կամ ենթատեսակները պետք է դառնան առանձին շերտեր։ Օրինակ` եթե SBT_ID=7, ապա DWG ֆայլում պետք է ունենանք «վարելահող» շերտը համապատասխան գեոմետրիաներով։
4. Համակարգի փաստաթղթավորում
ARPIS-ի և հարակից մոդուլների փաստաթղթավորումը ներառում է հետևյալ կետերը.
4.1. Ճարտարապետանախագծային փաստաթղթավորում Սպասարկողը պարտավոր է իրականացնել համակարգի ամբողջական փաստաթղթավորում, այն է՝ ընդհանուր ճարտարապետությունը, որտեղ պետք է նշվի տվյալների շտեմարանի կառուցվածքի նկարագրությունը, ծրագրային ճարտարապետության մոդելը և սկզբունքները։
4.2. Տեխնիկական փաստաթղթավորում - պետք է նկարագրվի ծրագրային կոդի յուրաքանչյուր ասպեկտը, թե կոնկրետ ինչի համար է գրված տվյալ կոդի մասը։ Նկարագրությունը կարող է ներառվել անմիջական կոդի մեջ կամ տրամադրվել հավելյալ փաստաթղթով։ Պետք է տրամադրվի մանրամասն տեխնիկական նկարագիր առկա API-ների և ալգորիթմների համար։
4.3. Օգտվողի փաստաթղթավորում - պետք է նկարագրվի ինչպես օգտագործել ծրագիրը, ծրագրի յուրաքանչյուր ֆունկցիան, քայլերը որոնք պետք է կիրառվեն տվյալ ֆունկցիան իրականացնելու համար և ինչպես վարվել խնդիրներ առաջանալու դեպքում։
Փաստաթղթավորումը լինելու է միշտ ակտուալ, թարմացվելու է յուրաքանչյուր ծրագրային փոփոխության ընթացքում, ունենալու է հստակ կառուցվածք։
5. Եզրափակիչ դրույթներ
5.1. Ծառայությունը պետք է մատուցվի աշխատանքային օրերին, իսկ այն մասով, որը վերաբերվում է կոմիտեի ինտերնետային կայքերի անխափան աշխատանքի ապահովմանը, նաև ոչ աշխատանքային օրերին` կայքերի անխափան աշխատանքի համար ծրագրային խոչընդոտների առկայության դեպքում, ինչպես նաև այն դեպքերում, երբ դա անհրաժեշտ է աշխատանքային օրերի ընթացքում համակարգերի անխափան աշխատանքները ապահովելու համար:
5.2. Կատարողը պարտավոր է համագործակցել Պատվիրատուի կողմից ներկայացված ծրագրային համակարգերի որակի ապահովում (QA) իրականացնող կազմակերպության հետ:
5.3. Կատարողը պետք է ունենա քարտեզագրման կառավարման համակարգերի սպասարկման, ինչպես նաև քարտեզագրական նյութերի հետ աշխատանքի, մշակման և ներբեռնման առնվազն 3 տարվա աշխատանքային փորձ։ 
5.4. Սպասարկման ընթացքում կատարողը պատվիրատուի պահանջով պետք է կատարի ծրագրային փոփոխություններ։ Կատարված ծրագրային փոփոխությունների համար Պատվիրատուն նախորդ եռամսյակում կատարված ծրագրային փոփոխությունների համար կազմում է հաշվետվություն, որը երկկողմ ստորագրվում է և հետագայում հանդիսանում է վերը նշված տեխնիկական բնութագրի մաս:
5.5. Պատվիրատուի կողմից ներկայացված ծրագրային փոփոխությունների իրականացման համար պետք է սահմանել առավելագույնը 30 օր ժամկետ` շաբաթական կտրվածքով ներկայացնելով ընթացիկ փոփոխության կարգավիճակի վերաբերյալ տեղեկատվություն։ Ծրագրային գլոբալ փոփոխություն կատարելու դեպքում սպասարկող ընկերության կողմից  30 օրյա ժամկետում աշխատանքների իրականացման անհնարինության դեպքում ընկերությունը պարտավոր է ներկայացնել հիմնավորում և իրականացման մոտավոր ժամանակացույց։
5.6. Կատարողը պետք է սպասարկման ընթացքում ի հայտ եկած խոչընդոտների և առաջացած խնդիրների, ինչպես նաև անհրաժեշտ տեխնիկակական միջոցների վերազինման մասին անհրաժեշտության դեպքում Պատվիրատուին ներկայացնի առաջարկություններ: 
5.7. Կատարողը պետք է ունենա վերը նշված աշխատանքների, ինչպես նաև քարտեզագրական համակարգի աշխատանքն ապահովող սերվերների (Tomcat, GeoServer, Tilecache) տեղադրման և կարգաբերման առնվազն 3 տարվա աշխատանքային փորձ։
5.8. Սպասարկման ժամկետի վերջում Սպասարկողը պետք է կոմիտեին հանձնի սույն տեխնիկական բնութագրով նախատեսված աշխատանքների կատարմանը վերաբերվող բոլոր տվյալները (մուտքի անուններ, գաղտնաբառեր, ցանցի տոպոլոգիայի փոփոխությունների վերաբերյալ տեղեկություններ և այլն), ծրագրային փոփոխությունների կոդերը ու ելակետային նյութերը /source code/։

